
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
«Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասին` Հայաստանի Հանրապետության կառավարությունը որոշում է.
1. «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքի N 1 հավելվածի N2 աղյուսակում կատարել վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9, 9.1 և 10 հավելվածներում կատարել փոփոխություններ` համաձայն NN 1, 2, 3, 4, 5 և 6 հավելվածների:
1. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
								
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ									ՆԻԿՈԼ ՓԱՇԻՆՅԱՆ


ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը (նպատակը)
Համաձայն Հայաստանի Հանրապետության կառավարության 2004 թվականի մարտի 4-ի 318-Ն որոշմամբ սահմանված կարգի 35-րդ կետի, Հայաստանի Հանրապետության 2019 թվականի պետական բյուջեի «Առողջապահություն» բաժնի ծրագրերի բժշկական ծառայությունների շրջանակներում իրականացվել են վերահաշվարկներ, կանխատեսումներ՝ հաշվի առնելով ընթացիկ տարվա ընթացքում բժշկական կազմակերպությունների կողմից փաստացի կատարած և էլեկտրոնային առողջապահության համակարգ մուտքագրած ծառայությունները, ինչպես նաև 2020 թվականի ընթացքում նոր բժշկական ծառայությունների ծավալումը:
Կանխատեսումների համար հիմք է ընդունվել պետական պատվեր իրականացնող բժշկական կազմակերպությունների կողմից 2020 թվականի ընթացքում մինչև օգոստոսի 31-ը ընկած ժամանակահատվածում կատարված աշխատանքների վերաբերյալ էլեկտրոնային առողջապահության համակարգում մուտքագրած և առողջապահության նախարարության կողմից ընդունված հաշվետվությունների վերլուծությունը, ինչպես նաև 2020 թվականին մի շարք կազմակերպությունների կառուցվածքային փոփոխությունները, բաժանմունքների և ծառայությունների ավելացումը (պակասեցումը), գործող հզորությունների՝ նորագույն սարքավորումների, լաբորատոր-գործիքային հետազոտությունների ծավալի ավելացումը (պակասեցումը) և նոր ծառայությունների մեկնարկումը: Միևնույն ժամանակ հաշվի է առնվել կորոնավիրուսային հիվանդության  (COVID-19) վարակով պայմանավորված մի շարք բժշկական կազմակերպությունների վերապրոֆիլավորումը և հիվանդների հոսքերի առանձնահատկությունները՝ պայմանավորված համաճարակային իրավիճակի հետ: 
Կատարված կանխատեսումները հիմք են հանդիսացել կազմակերպությունների պայմանագրային գումարների վերահաշվարկների համար, որոնց հանրագումարի արդյունքում որոշվել են ծրագրերի կանխատեսվող գերակատարումների և թերակատարումների համար առաջարկվող փոփոխությունները` բյուջետային միջոցները արդյունավետ օգտագործելու նպատակով: 
Ընթացիկ իրավիճակը և խնդիրները
Բժշկական կազմակերպությունների 2020 թվականի պայմանագրային գումարներում փոփոխություններ կատարելու համար անհրաժեշտություն է առաջացել կատարել վերաբաշխումներ Հայաստանի Հանրապետության 2020 թվականի պետական բյուջեի «Առողջապահություն» բաժնի ծրագրերում: Մասնավորապես`
1 «Երեխաների բժշկական օգնության ծառայություններ» միջոցառման ֆինանասական միջոցներն առաջարկվում է նվազեցնել 255,0 մլն դրամով: Առաջարկվող նվազեցումը պայմանվորված է կորոնավիրուսային հիվանդության  (COVID-19) վարակով պայմանավորված ծրագրի շահառուների պլանային դեպքերի դիմելիության անկումով, որի արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 1940 դեպքի նվազում:
 2. «Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառման ֆինանսական միջոցներն առաջարկվում է նվազեցնել 160,0 մլն դրամով: Առաջարկվող նվազեցումը պայմանվորված է կորոնավիրուսային հիվանդության  (COVID-19) վարակի ընթացքում մի շարք բժշկական կազմակերպությունների ինֆեկցիոն բաժանմունքների  վերապրոֆիլավորման, ինչպես նաև ծրագրի շրջանակում դիմելիության անկման հետ: Կանխատեսվում է մինչև տարեվերջ  բյուջեով նախատեսված դեպքերի համեմատ 1300 դեպքով նվազում:
3. «Սրտի անհետաձգելի վիրահատություններ» միջոցառման  ֆինանսական միջոցներն առաջարկվում է նվազեցնել 60,0 դրամով: Նվազեցման առաջարկը պայմանավորված է կորոնավիրուսային հիվանդության (COVID-19) վարակակիրների բժշկական օգնությունը վերապրոֆիլավորված բժշկական կազմակերպություններում կազմակերպելու հետ: Կանխատեսվում է մինչև տարեվերջ բյուջեով նախատեսված դեպքերի համեմատ կատարողականի 80 դեպքով նվազում:
4. «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման  ֆինանսական միջոցներն առաջարկվում է նվազեցնել 400,0 մլն դրամով: Նվազեցման առաջարկը պայմանավորված է կորոնավիրուսային հիվանդության (COVID-19) վարակակիրների բժշկական օգնությունը վերապրոֆիլավորված բժշկական կազմակերպություններում կազմակերպելու և ծրագրի շրջանակում շահառուների դիմելիության անկման հետ: Կանխատեսվում է մինչև տարեվերջ   բյուջեով նախատեսված դեպքերի համեմատ կատարողականի 3867 դեպքով նվազում:
5.«Մանկաբարձական բժշկական օգնության ծառայություններ» միջոցառման  ֆինանսական միջոցներն առաջարկվում է նվազեցնել 150,0 մլն դրամով` պայմանավորված միջոցառման շրջանակներում դիմելիության անկման հետ, որի արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 1061 դեպքի նվազում:
6.«Անպտուղ զույգերի համար վերարտադրողական օժանդակ տեխնոլոգիաների կիրառմամբ  բժշկական օգնության ծառայություններ» միջոցառման  ֆինանսական միջոցներն առաջարկվում է նվազեցնել 100,0 մլն դրամով` պայմանավորված միջոցառման շրջանակներում կորոնավիրուսային հիվանդության (COVID-19) վարակի ընթացքում դիմելիության անկման հետ, որի արդյունքում մինչև տարեվերջ բյուջեով նախատեսված դեպքերի համեմատ վերարտադրողական օժանդակ տեխնոլոգիաների կիրառմամբ բժշկական օգնության ծառայություններ ստացած զույգերի թիվը  կնվազի  131-ով, իսկ ծրագրի շրջանակներում իրականացվող հետազոտությունների քանակը` 2489  հետազոտությունով:
7. «Հեմոդիալիզի անցկացման ծառայություններ» միջոցառման ֆինանսական միջոցներն առաջարկվում է նվազեցնել  160,0 մլն դրամով: Առաջարկվող նվազեցումը պայմանավորված է միջոցառման շրջանակներում կորոնավիրուսային հիվանդության  (COVID-19) վարակակիրների բժշկական օգնությունը վերապրոֆիլավորված բժշկական կազմակերպություններում կազմակերպելու հանգամանքի հետ:  Արդյունքում մինչև տարեվերջ բյուջեով նախատեսված  հեմոդիալիզի սեանսները  կնվազեն 8840-ով:
Վերոնշյալ ծրագրերի իրականացման համար նախատեսած միջոցների կանխատեսվող նվազեցումների շրջանակներում առաջարկվում է կատարել ավելացումներ առողջապահական գերակայություններ հանդիսացող առանձին ծրագրերում՝ հիմք ընդունելով կանխատեսումները, որոնք հիմնականում արտահայտվում են Հայաստանի Հանրապետության 2020 թվականի պետական բյուջեով տվյալ ծրագրերի իրականացման համար նախատեսված ինչպես դեպքերի ավելացման, այնպես էլ  նախատեսվող ծրագրերի և առանձին ծառայությունների ընդլայնման հետ: Այսպիսով.
1. «Անհետաձգելի բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 70,0 մլն դրամով` պայմանավորված միջոցառման շրջանակներում դիմելիության ավելացմամբ և մատուցվող ծառայությունների քանակի աճով: Մինչև տարեվերջ բյուջեով նախատեսված դեպքերի համեմատ կանխատեսվում է շուրջ 598 դեպքի ավելացում:
2. «Ուռուցքաբանական և արյունաբանական հիվանդությունների բժշկական օգնության ծառայություններ» ծրագրի միջոցառման ֆինանսական միջոցներն առաջարկվում է ավելացնել 944,0 մլն դրամով: Միջոցառման շրջանակներում արձանագրվել է  շահառուների դիմելիության աճ, որը պայմանավորված է ուռուցքաբանական ծառայությունների աշխարհագրական ընդլայնմամբ, մատուցվող ծառայությունների ծավալի և քանակի աճով, ինչպես նաև ծառայությունների մատչելիության բարելավմամբ: Մինչև տարեվերջ բյուջեով նախատեսված դեպքերի համեմատ կանխատեսվում է շուրջ 5729 դեպքի ավելացում:
3.«Շտապ բժշկական օգնության ծառայություններ» միջոցառման ֆինանսական միջոցներն առաջարկվում  է ավելացնել 100,0 մլն դրամով` պայմանավորված միջոցառման շրջանակներում  շտապ բժշկական օգնության կանչերի ավելացմամբ, որը մասնակիորեն կապված է կորոնավիրուսային հիվանդության (COVID-19) վարակով պայմանավորված համաճարակաբանական իրավիճակի հետ: Մինչև տարեվերջ կանխատեսվում է բյուջեով նախատեսված շտապ բժշկական օգնության գծով կանչերի թվի ավելացում 14280–ով:
   4. «Հոգեկան և նարկոլոգիական հիվանդների բժշկական օգնության ծառայություններ»   միջոցառման ֆինանսական միջոցներն առաջարկվում է ավելացնել 80,0 մլն դրամով: Առաջարկը պայմանավորված է կորոնավիրուսային հիվանդության (COVID-19) վարակի հետ կապված բժշկական կազմակերպություններում ծախսերի ավելացմամբ և միջոցառման շրջանակներում  դիմելիության աճի հետ: Մինչև տարեվերջ կանխատեսվում է բյուջեով նախատեսած դեպքերի ավելացում  186-ով:
5.       «Դատաբժշկական փորձաքննություններ» միջոցառման ֆինանսական միջոցներն առաջարկվում է ավելացնել 91,0 մլն դրամով: Առաջարկը պայմանավորված է Գենետիկական փորձաքննությունների կրկնակի աճի հետ կապված` 4500 հատով: Բացի այդ, ավելացումը ուղղվելու նաև «Դատաբժշկական գիտագործնական կենտրոն» ՊՈԱԿ-ի (այսուհետ` ՊՈԱԿ) վերազինմանը: ՀՀ Ոստիկանությունում ԴՆԹ պահոց ստեղծելու հետ կապված ՊՈԱԿ-ը միակն է ՀՀ-ում, որը պետք է բազայի համար տրամադրի ԴՆԹ պրոֆիլներ, ընդ որում ՊՈԱԿ-ը  պետք է ունենա միջազգային ակրեդիտացիա համաձայն ՀՀ օրենսդրության պահանջների և միջազգային ստանդարտներին: Այդ նպատակով, անհրաժեշտ է պետք է ձեռք բերել իրական ժամանակի ՊՇՌ սարք: Վերջինս ձեռք բերելու համար ՊՈԱԿ-ի կողմից կազմակերպվել է գնման ընթացակարգ` պայմանով, առանց ֆինանսական միջոցների առկայությամբ («Գնումների մասին» ՀՀ օրենքի 15-րդ հոդվածի 6-րդ մաս): Գնման ընթացակարգի ամփոփման արդյունքում կնքված պայմանագրի գինը կազմել է 22,000,000 ՀՀ դրամ: Ներկայումս, անհրաժեշտություն է առաջացել կնքված պայմանագրի համար հատկացնել համապատասխան ֆինանսական միջոցներ` պայմանագիրը ուժի մեջ մտցնելու համար (ըստ գնումների մասին ՀՀ օրենսդրության պայմանագիրը հնարավոր է ուժի մեջ մտցնել (ֆինանսական միջոցներ հատկացննել) 6 ամսվա ընթացքում, այս պարագայում ժամկետը ավարտվում է 2020թ-ի հոկտեմբերի 13-ին)։                           
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը պետական բյուջեով նախատեսած միջոցների առավել արդյունավետ օգտագործումն է ծրագրային վերաբաշխումների միջոցով, ինչպես նաև բժշկական կազմակերպությունների անհրաժեշտ սարքավորումներով ապահովումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են առողջապահության նախարարության աշխատակիցները:
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել որակյալ բժշկական օգնության ծառայություններով: 






ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 
